
SINOPSIS 

Wujudnya ensembel Angklung di Malaysia adalah menunjukkan kepelbagaian 

corak dan ragam daripada genre muzik di Tanah Semenanjung Melayu. Jenis ensembel 

ini memang berasal daripada Indonesia dan berkembang ke Malaysia mengikut proses 

migrasi yang berlaku nada pada pelbagai suku bangsa di Nusantara ini. Namun begitu, 

hal yang menarik ialah telah berlakunya perkembangan konsep muzikal Malaysia apabila 

dibandingkan dengan ensembel Angklung yang telah lama bertapak pada kawasan 

asalnya Jawa, Indonesia. Inilah idea pokok penulisan tesis ini. Maklumat seperti ini 

perlu disebarkan kepada semua pihak samada bangsa Melayu sendiri ataupun 

masyarakat luar negara. 

Tumpuan atau pengkajian ini terletak dari segi instrumentasi daripada ensembel 

Angklung, teknik permainan daripada setiap alat muzik tersebut iaitu Melodi Angklung, 

Ritma Angklung, Arumba dan Bass Angklung. Manakala tumpuan kedua ialah selok 

belok sistem permainan harmoni daripada setiap alat muzik yang berfiingsi memainkan 

harmoni. Dalam hal ini, lagu yang berasal daripada Tanah Melayu itu sendiri akan 

memperlengkapkan lagi keberkesanan permainan harmoni tersebut. 

Walaubagaimanapun, dari segi filosofi, flingsi dan kajian terhadap perkaitan yang 

berlaku pada masa kini turut juga dibincangkan kerana ia juga merupakan hal-hal yang 

penting dalam perkembangan konsep muzikal daripada ensembel Angklung di Malaysia. 

BAB 1 

PENDAHULUAN 

Latar Belakang 

Salah satu ensembel muzik yang cukup popular di Malaysia dan Indonesia 

ialah ensembel muzik Angklung. lanya memiliki konsep muzikal yang spesifik, sama 

ada dari segi instrumentasi, teknik permainan, karektor muzik yang dihasilkan 

ataupun penggarapan daripada komposisi muziknya. Ensembel muzik Angklung 

terdiri daripada beberapa jenis alat muzik sebagai instrumentasinya, namun alat muzik 

yang utama ialah Angklung itu sendiri. Alat muzik Angklung sememangnya spesifik 

dari segi bentuk, warna suara (tone colour) dan teknik permainannya sehingga istilah 

Angklung berasal daripada tafsiran bunyi alat muzik itu sendiri apabila ianya 

mengeluarkan bunyi "ang" dan "klung" (Angklung)1. Mengikut sejarah 

perkembangannya, ensembel muzik tradisional Angklung telah menjadi tradisi muzik 

bagi masyarakat di daerah Jawa Barat, Jawa Tengah dan Jawa Timur serta Bali, 

Indonesia. Ini bermakna kesenian ini telah lama wujud di daerah tersebut. 

Namun ensembel muzik Angklung yang dikenali lebih popular oleh 

masyarakat umum ini adalah hasil daripada perkembangan ensembel Angklung di 

daerah Jawa Barat yang diusahakan oleh Bapak Daeng Soetigna. Skala nadanya 

1 Wenas Jessv, maialah Mutiara 301, 17 Ogos, 30 Ogos 1983 
1 


